
Shri Ganesha Stuti ManjarI

ஶ்ரீக³ணேஶஸ்துதிமஞ்ஜரீ

ஸத்³கு³ருக³ஜாஸ்யவாணீசரணயுகா³ம்போ⁴ருஹேஷு மத்³த்⁴ரு’த³யம் ।
ஸததம் த்³விரேப²லீலாம் கருணாமகரந்த³லிப்ஸயா தநுதாம் ॥ 1॥
கல்யாணம் ந: க்ரியாஸு: கடதடவிக³லத்³தா³நநீரப்ரவாஹோ-
ந்மாத்³யத்³ப்⁴ரு’ங்கா³ரவாராவிதநிகி²லஜக³ந்மண்ட³லஸ்யேஶஸூநோ: ।

ப்ரத்யூஹத்⁴வாந்தராஶிப்ரமத²நஶுசிகாலீநமத்⁴யாஹ்நபா⁴நோ:
வாமாஶ்லிஷ்டப்ரியஸ்ய ப்ரணதது³ரிதஹ்ரு’த்³த³ந்திந:ஸத்கடாக்ஷா: ॥ 2॥

ஸிந்தூ³ரப³ந்து⁴ரமுக²ம் ஸிந்து⁴ரமாத்³யம் நமாமி ஶிரஸாऽஹம் ।
வ்ரு’ந்தா³ரகமுநிவ்ரு’ந்த³க ஸம் ஸேவ்யம் விக்⁴நஶைலத³ம்போ⁴லிம் ॥ 3॥
ஆதோ⁴ரணா அம்ங்குஶமேத்ய ஹஸ்தே க³ஜம் விஶிக்ஷந்த இதி ப்ரதா²ऽஸ்தி ।
பஞ்சாஸ்யஸூநுர்க³ஜ ஏவ ஹஸ்தே த்⁴ரு’த்வாऽங்குஶம் பா⁴தி விசித்ரமேதத் ॥ 4॥
லோகே ஹஸ்ததலே ஸமேத்ய ஹி ஸ்ரு’ணிம் ஶிக்ஷந்த ஆதோ⁴ரணா:

ஸ்தம்ப³க்ரீட³மிதி ப்ரதா²ऽகி²லஜநை:ஸம்ஶ்ரூயதே த்³ரு’ஶ்யதே ।
த்⁴ரு’த்வா ஸ்வீயஶயேऽங்குஶம் மத³விஹீநோऽயம் நிராதோ⁴ரண:

சித்ரம் பஶ்யத ராஜதீஹ விபு³தா: ⁴ பஞ்சாஸ்யஸூநுர்க³ஜ: ॥ 5॥
க²க³பபூஜிதஸச்சரணாம்பு³ஜம் க²க³பஶாத்ரவவேஷ்டிததுந்த³கம் ।
கவநஸித்³த்⁴யபி⁴லாஷ்யஹமாஶ்ரயே கவநதீ³க்ஷிதமாதி³க³ஜாநநம் ॥ 6॥
க³க³நசாரிபி⁴ரஞ்சிதபாது³கம் கரத்⁴ரு’தாங்குஶபாஶஸுமோத³கம் ।
ஜிதபதங்க³ருசிம் ஶிவயோர்முத³ம் த³த³தமாதி³க³ஜாநநமாஶ்ரயே ॥ 7॥
நாகா³நநஸ்ய ஜட²ரே நிப³த்³தோ⁴ऽயம் விராஜதே ।
விநிர்க³தோ யதா² நாகோ³ நாப்⁴யதோ⁴பு⁴வநாத்³ப³ஹி: ॥ 8॥
ப்ரலம்பா³ரிமுக²ஸ்துத்யம் ஜக³தா³லம்ப³காரணம் ।
லம்பி³முக்தாலதாராஜல்லம்போ³த³ரமஹம் ப⁴ஜே ॥ 9॥
க³ஜேந்த்³ரவத³நம் ஹரிப்ரமுக²தே³வஸம்பூஜிதம்

ஶ்ரீக³ணேஶஸ்துதிமஞ்ஜரீ

ஸஹஸ்ரகரதேஜஸம் ஸகலலோககாமப்ரத³ம் ।
த³யாரஸமதோ³த³கஸ்ரவது³பௌ⁴ கடௌ பி³ப்⁴ரதம்

நமாமி ஶிரஸா ஸதா³ஸ்ரு’ணிவிபூ⁴ஷிதம் விக்⁴நபம் ॥ 10॥
க³ண்ட³ஸ்ரவத்ஸ்வச்ச²மத³ப்ரவாஹக³ங்கா³கடாக்ஷார்கஸுதாயுதஶ்ச ।
ஜிஹ்வாஞ்சலே கு³ப்தவஹத்ஸரஸ்வதீயுதோऽயமாபா⁴தி க³ஜப்ரயாக:³ ॥ 11॥
த³ந்தீ நட:ஸ்வபுரதோऽங்க³ணரிங்க²மாண-

பாஞ்சாலிகேக்ஷணவதாமிதி ஸூசயந் ஸந் ।
மத்பாத³தாமரஸப³ம்ப⁴ரமாநஸாநாம்

ஜிஹ்வாங்க³ணேऽஜக்³ரு’ஹிணீம் க²லு நாடயாமி ॥ 12॥
பிநாகிபார்வதீமுகா²ரவிந்த³பா⁴ஸ்கராயிதம்

வராப⁴யாங்குஶாதி³மாந் ப்ரபு²ல்லகஞ்ஜஸந்நிபை: ⁴ ।
கரைர்த³தா⁴நமாநமத்ஸுதீக்ஷ்ணபு³த்³தி⁴தா³யகம்

ஸமஸ்தவிக்⁴நநாஶகம் நமாம்யஹம் விநாயகம் ॥ 13॥
அந்தராயகி³ரிக்ரு’ந்தநவஜ்ரம் த³ந்தகாந்திஸுவிபா⁴ஸிதலோகம் ।
சிந்தநீயமநிஶம் முநிவ்ரு’ந்தை:³ சிந்தயாமி ஸததம் க³ணநாத²ம் ॥ 14॥
முக்திவதூ⁴வரணோத்ஸுகலோகோ ரக்திமஶாஶ்வத ஆஶு விஹாய ।
ப⁴க்தியுக்தோऽமரபூஜிதமூர்தே ஶக்திக³ணேஶ முதா³ऽர்சதி ஹி த்வாம் ॥ 15॥
யத்பாத³பங்கஜமதீவ ஸுபுண்யபாகா:
ஸம்பூஜயந்தி ப⁴வஸாக³ரதாரணார்த²ம் ।

தம் பார்வதீஶிவமுகா²ப்³ஜஸஹஸ்ரபா⁴நும்
வந்தே³ஸமஸ்தவிஷயாஞ்சிதமாவஹந்தம் ॥ 16॥

க³ண்ட³ப்ரதே³ஶவிக³லந்மத³நீரபாநமத்தத்³விரேப²மது⁴ரஸ்வர த³த்தகர்ணம் ।
விக்⁴நாத்³ரிபே⁴த³ஶதகோடிமுமாதி³கு³ர்வோ: வக்த்ராப்³ஜபா⁴ஸ்கரக³ணேஶமஹம்
நமாமி ॥ 17॥
க³ணேஶோऽயம் ஸூசயதி மத்³த்³ரஷ்ட்ரூ’ணாம் த³தே³ ஶ்ரியம் ।
அஶ்வபூர்வாம் ரத²மத்⁴யாம் ஹஸ்திநாத³ப்ரபோ³தி⁴நீம் ॥ 18॥
புரேந்து³கோபயுக்தத³ந்திஸாந்த்வநேததாரகா:
உத ஸ்மிதாம்ஶுஸஞ்சயோ தி³நே தி³நே விஜ்ரு’ம்பி⁴த: ।

உதோத்தமாங்க³நிஸ்ஸ்ரு’தா நு கும்ப⁴ஸம்ப⁴வா இதி

க³ணேஶகண்ட²தாரகா ப⁴வந்தி ஸம்ஶயாஸ்பத³ம் ॥ 19॥
மத³ங்க்⁴ர்யர்சகாநாம் ப⁴வேஜ்ஜாநுத³க்⁴நோ ப⁴வாம்போ⁴தி⁴ரித்யேதமர்த²ம் விவக்ஷு: ।
கரௌ ஜாநுயுக்³மே நிதா⁴யாவிராஸ்தே புர:ஶ்ரீக³ணேஶ க்ரு’பாவாரிராஶி: ॥ 20॥
லோகே த⁴நாட்⁴யோ த⁴நிந: கரோதி ஸ்வபாத³மூலேதஜநாந் த³ரித்³ராந் ।
த்வம் பாஶயுக்தோऽபி பதா³ப்³ஜநம்ராந் பாஶைர்விமுக்தாந் கிமு யுக்தமேதத் ॥ 21॥
ஹே ஹேரம்ப³ மதீ³யசித்தஹரிணம் ஹ்யத்யந்தலோலம் முதா⁴

தா⁴வந்தம் விஷயாக்²யது:³க²ப²லதா³ரண்யேऽநுதா⁴வந்நஹம் ।
ஶ்ராந்தோ நாஸ்தி ப³லம் மமாஸ்ய ஹநநே க்³ராஹேऽபி வா தத்³ப⁴வாந்

க்ரு’த்வாऽஸ்மிந் பரிபாது மாம் கருணயா ஶார்தூ³லர்விக்ரீடி³தம் ॥ 22॥
இதி ஶ்ரீஜக³த்³ருரு ஶ்ரீஶ‍்ரு’ங்கே³ரீபீடா²தி⁴ப ஶ்ரீசந்த்³ரஶேக²ரபா⁴ரதீ
ஶ்ரீபாதை:³ விரசிதா ஶ்ரீக³ணேஶஸ்துதிமஞ்ஜரீ ஸமாப்தா ।

